
Annotatsiya: Mazkur maqolada maʼnaviy-axloqiy jihatdan komil inson qilib 

tarbiyalashga koʻmaklashish, ularning kitobxonlik savodini shakllantirish, 

dunyoqarashlarini oʻstirish haqida fikr-mulohazalar yuritilgan. 

Bugungi rivojlangan davrda kitobxonlik madaniyatini shakllantirishga katta 

eʼtibor berilmoqda. Yoshlarning vaqtini mazmunli va samarali qilish, boshlangʻich sinf 

oʻqituvchilarining kitob oʻqish madaniyatini takomillashtirish, har jihatlama yetuk 

qilib tarbiyalashga eʼtibor qaratilmoqda. Bunga Oʻzbekiston respublikasi prezidenti 

Shavkat Mirziyoyevning 2017-yil 13-sentabrda qabul qilingan "Kitob mahsulotlarini 

nashr etish va tarqatish tizimini rivojlantirish , kitob mutolasi va kitobxonlik 

madaniyatini oshirish, hamda targʻib qilish boʻyicha kompleks chora-tadbirlar dasturi 

toʻgʻrisida" gi qonuni ham oʻz ifodasini koʻrsatadi. Bu qarordan koʻzlangan maqsad 

xalqimiz maʼnaviy dunyosini boyitish, kitobxonlik madaniyatini yangi bosqichga 

koʻtarishga qaratilgan muhim bir hujjat ekanligi bilan ahamiyatlidir. 

Boshlangʻich sinflarning bilim-malakasini oshirish, ularni kitobga oshno qalb 

sifatida ulgʻaytirish ustozlar va ota-onalarning burchidir. Ularga "Kitob oʻqi! Shunda 

oʻzingga yaxshi boʻladi" degan odatiy gaplat bilan bolalarni kitobxonlikka oʻrgatish 

qiyin. Chunki, bugun bolalar uchun kitob oʻqishdan koʻra osonroq va qiziqarliroq 

mashgʻulotlar ham, ermaklar ham koʻpayib ketgan. Shu sababli, ularni dars davomida 

turli xil metodlar bilan kitob oʻqishga qiziqtirish,foydalanayotgan telefonida ham turli xil 

qiziqarli kitoblarni yuklab berish kerak. Yosh bolalar asosan suratli kitoblarga 

qiziqishadi. Shunday kitoblarni oʻyin shaklida qilib qiziqtirish kerak.Masalan bu muhitni 

oilada shakllantirish kerak. Bola ota-onasi kitob oʻqib turgan holatini koʻrsa bolada ham 

kitob oʻqishga boʻlgan moyillik seziladi,oʻqishni xohlaydi. Ota-ona esa bu vaziyatdan 

foydalanib,bolasiga har xil ertak kitoblarni oʻqib berishi,bola uchun tushunarli qilib 

rollarga kirishishi, ajoyib oʻyinchoqlarni tilga kiritishi bilan bolaning diqqatini jalb qiladi. 

Bolada kitobga boʻlgan mehrni oʻstiradi.Bu haqida mutaxassislar shunday deydi: 

"Psixologlar birgalikda kitob oʻqish jarayonida ota-onalar va bolalar oʻrtasida oʻziga xos 

munosabat oʻrnatiladi deb hisoblashadi. Ularning aytishlaricha, bunday munosabat 

birgalikda televizor koʻrganda aslo paydo boʻlmaydi". 

Har bir yosh avlod maʼnaviy kamolotini yuksaltirish, ularni kitobga boʻlgan mehr-

muhabbatini oshirish yoshlik chogʻidanoq rivojlantirish kerak. Boshlangʻich sinf 

oʻquvchilari uchun sinflarda kutubxona yaratish, ularni jalb qiladigan asar, darslik, 

ensiklopedik kitoblar bilan taʼminlash lozim. Oʻqituvchi esa darsdan keyin alohida ular 

bilan birga shugʻullanishi, yutuqli va sovrinli savol-javoblar qilishi kerak. Bolalarda bir-

biriga raqobat muhitini shakllantirish,baxs va munozaralar qilishni tashkillashtirish 

kerak. Jamoa boʻlib harakatlansa bolalar ham doimo olgʻa intiladi. Oʻz tengquridan 

koʻproq narsa oʻrganishga chogʻlanadi. Bu haqida"Farzandingizni mutolaga qiziqtirish 

uchun oʻzingiz har kuni u bilan kamida yarim soat kitob oʻqing. Bu jarayon bola uchun 

xuddi oʻyin oʻynayotganidek maroqli boʻlsin",-deyishmoqda psixologlar. Chindan ham 

bola nimadan koʻproq zavq olsa, imkon qadar shunga talpinadi. Kitob oʻqishga havas bir 

zumda shakllanmaydi, albatta. Buning uchun muntazam ravishda bolani qiziqtirish, 

avvalo,qalbida mutolaga boʻlgan intilishni uygʻotish zarur. 

 Mutolaga qiziqishning susayishi,oʻz navbatida aholi savodxonligi darajasi 

pasayishi, jamiyat va davlat, millatning barqaror rivojlanishi uchun katta tahdidlardan 

sanaladi. Shu sababli rivojlangan mamlakatlarda bu yomon holatning oldini olishga 

yoʻnaltirilgan qatʼiy chora -tadbirlar koʻrilmoqda. Umummilliy kompleks dasturlar ishlab 

chiqilmoqda.Masalan, Rossiyada "Mutolani qoʻllab -quvvatlash va rivojlantirish milliy 

dasturi"qabul qilingan boʻlib, uni 2007-2020-yillarda 3 bosqichda amalga oshirish koʻzda 

tutilgan. 

1-bosqich:2007-2010-yillar; 

2-bosqich:2011-2015-yillar; 

3-bosqich:2016-2020-yillar. 

 Muhtaram Prezidentimiz tomonlaridan ilgari surilgan 5ta muhim tashabbus ichida, 

ayniqsa yoshlar oʻrtasida kitobxonlikni keng targʻib qilish davlat siyosati darajasiga 

koʻtarilganligi fikrimizning yaqqol misolidir. Bundan tashqari yurtdoshimiz 

kitobxonlikni yanada takomillashtirish uchun yana bir qancha qonunlar qilgan. Shulardan 

biri "Oʻzbekiston Respublikasi  aholisiga axborot-kutubxona xizmati koʻrsatishni yanada 

takomillashtirish toʻgʻrisida"gi qarorlaridir. Shu bilan birgalikda 21-may 

"Kutubxonachilar kuni" deb belgilanishi ushbu kunda Kutubxonachilarning koʻp yillik 

halol mehnati va axborot-kutubxonachilik sohasini rivojlantirishga qoʻshgan ulkan 

hissasi uchun davlat mukofotlari bilan taqdirlanishi va ragʻbatlantirishi  koʻzda 

tutilganligi sohamizdagi Prezidentimiz tomonlaridan koʻrsatilgan juda katta gʻamxoʻrlik 

ramzidir. 

